
					এই পাতাটির মুদ্রণ সংশোধন করা প্রয়োজন। 
b-8 *** बछन्नडfञ ['?खाई
সংস্কৃতবাদী সম্প্রদায়ের মুখপাত্র স্বরূপ আমরা রামগতি ন্যায়রত্ন মহাশয়কে গ্রহণ করিতেছি। বিদ্যাসাগর প্রভৃতি মহামহোপাধ্যায় পণ্ডিত থাকিতে আমরা হায়রত্ন মহাশয়কে এই সম্প্রদায়ের মুখপাত্র স্বরূপ গ্রহণ করিলাম ইহাতে সংস্কৃতবাদীদিগের প্রতি কিছু অবিচার হয় ইহা আমরা স্বীকার করি। ন্যায়রত্ন মহাশয় সংস্কৃতে সুশিক্ষিত কিন্তু ইংৰেজি জানেন না—পাশ্চাত্য সাহিত্য র্তাহার নিকট পরিচিত নহে। তাহার প্রণীত বাংলা সাহিত্যবিষয়ক প্রস্তাবে ইংরেজি বিদ্যার একটু পৰিচয় দিতে গিয়া যায়রত্ন মহাশয় কিছু লোক হাসাইয়াছেন। আমরা সেই গ্রন্থ হইতে সিদ্ধ করিতেছি যে পাশ্চাত্য সাহিত্যের অনুশীলনে যে সুফল জন্মে, হ্যায়বত্ব মহাশয় তাহাতে বঞ্চিত । যিনি এই সুফলে বঞ্চিত, বিচার্য বিষয়ে র্তাহার মত র্তাহাব নিজ সম্প্রদায়েব মধ্যেই যে অধিক গৌরব প্রাপ্ত হইবে এমত বোধ হয় না। কিন্তু দুর্ভাগ্যবশতঃ যে সকল সংস্কৃতবাদী পণ্ডিতদিগের মত অধিকতর আদরণীয়, তাহারা কেতই সেইমত, স্বপ্রণীত কোন গ্রন্থে লিপিবদ্ধ কবিয়া রাখেন নাই । সুতরাং তাহাদেব কাহাব ও নাম উল্লেখ কবিতে আমরা সক্ষম হইলাম না। হ্যায়রত্ন মহাশয় স্বপ্রণীত উক্ত সাহিতাবিষয়ক প্রস্তাবে আপনাব মত গুলি লিপিবদ্ধ করিয়া রাখিয়াছেন । এই জন্যই তাতাকে এ সম্প্রদায়ের মুখপাত্র স্বরূপ ধরিতে হইল। তিনি আলালের ঘরেব দুলাল হইতে কিয়দংশ উদ্ধত করিয়া লিখিয়াছেন যে “এক্ষণে জিজ্ঞাস্য এই যে, সৰ্ব্ববিধ গ্রস্তবচনায় এইরূপ ভাষা আদর্শ স্বরূপ হইতে পারে কি না ?—আমাদের বিবেচনায় কখনই না । আলালের ঘরের তুলাল বল, হুতোমপেচ বল, মৃণালিনী বল—পত্নী বা পাচজন বয়স্তের সহিত পাঠ করিয়া আমোদ কবিতে পারি—কিন্তু পিতা পুত্রে একত্র বসিয়া অসঙ্কুচিত মুখে কখনই ও সকল পড়িতে পারি না। বর্ণনীয়বিষয়ের . লজ্জাজনকতা উহা পড়িতে না পারিবার কারণ নহে, ঐ ভাষারই কেমন একরূপ ভঙ্গী আছে, যাহা গুরুজনসমক্ষে উচ্চারণ করিতে লজ্জাবোধ হয়। পাঠকগণ । যদি আপনাদের উপর বিদ্যালয়ের পুস্তকনির্বাচনের ভার হয়, আপনার আলালীভাষায় লিখিত কোন পুস্তককে পাঠ্যরূপে নির্দেশ করিতে পারিবেন কি –বোধ হয়, পারবেন না। কেন


	যে যে গ্রন্থ পড়ে নাই, যুfহাতে যাহার বিদ্যা নাই, সেই গ্রন্থে ও সেই বিদ্যায় বিদ্যাবৰা দেখান, বাঙ্গালী লেখকদিগের মধ্যে একটি সংক্ৰামক রোগের স্বরূপ হইয়াছে । যিনি একছত্র সংস্কৃত কখন পড়েন নাই—তিনি ঝুড়ি ঝুড়ি সংস্কৃত কবিতা তুলিয়া স্বীয় প্রবন্ধ উজ্জ্বল করিতে চাহেন , যিনি একবর্ণ ইংরেজি জানেন না তিনি ইংরেজি সাহিত্যের বিচার লইয়া হুলস্থূল বাধাইয়া দেন । যিনি ক্ষুদ্র গ্রন্থ ভিন্ন পড়েন নাই— তিনি বড় বড় গ্রন্থ হইতে অসংলগ্ন কোটেশ্যন করিয়া হাড় জালান। এ সকল নিতাভ কুরুচির ফল ।

		 এই পাতা শেষ সম্পাদিত হয়েছে ০৮:২৪টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

